
Саха сирин норуоттарын VI 
Оонньуулара Нам селотугар ыы-

тыллыбыттарыттан биһиги олус 
үөрэбит уонна киэн туттабыт. 
Оонньуулар туох да мэһэйэ суох, 
барыта табыллан үрдүк таһым-

ҥа барбыттарын дьон-сэргэ бэ-

лиэтиир. Хойукка диэри бу Оон-

ньуулар киэҥ хабааннаах, олус 
тэрээһиннээх буолбуттара би-

линиллэн дьон кэпсээнигэр сыл-

дьыаҕа. Бачча улахан тэрээһини 
ымпыгар-чымпыгар тиийэ бары-

тын тиһэҕэр тиэрдэн ыытыыга 
үгүс киһи кытынна, көмөлөстө. 

Улахан махталбытын ти-

эрдэбит улуус дьаһалтатыгар 
(баһ. Атласов А.П.), улуус дьа-

һалтатын кылаабынай архи-

текторыгар А.П. Сысолятинаҕа. 
Улуус тэрилтэлэрэ: «Быйаҥ» 
ОАО (дир. Окороков Р.Е.), «Нам-

газстрой» ООО ПМК (ген. дир. 
Федоров А.А.), РЭС (нач. Васи-

льев А.С.), Энергосбыт (нач.Ку-

лаковская О.Д.), «Сахатранснеф-

тегаз» ОАО УГРС (нач. Юмшанов 
А.Н.), «Намкоммунтеплоэнерго» 
ОАО (ген. дир. Игнатьев Н.В.), 
Н. Рыкунов аатынан улуустаа-

ҕы библиотека (дир. Софронова 
М.Р.), улуустааҕы ис дьыала от-

дела (нач. Стручков А.А.), ГАИ 
(нач. Петров Н.А.), А. Шестаков 
аатынан сынньалаҥ киинэ (дир. 
Колпашникова В.В.), «АРТ» МАУ 
(дир. Яковлев В.Е.), улуустааҕы 
балыыһа (кыл. быраас Слепцов 
Л.А.), Намнааҕы педколледж 
(дир. Ядреева Е.В.), ветеринария 
управлениета (нач. Эверстов 
С.Д.), пенсионнай фонда управ-

лениета (нач. Бурцев Е.М.), со-

циальнай харалта управление-

та (нач. Парников Н.Г.), «Эрэл» 
ТХПК (дир. Гуляев Нь.Ф.), дьа-

рыктаах буолуу киинэ (дир. 
Сивцева И.И.), историко-этно-

графическай музей (дир. Копы-

рин А.И.), лесхоз (дир. Мордосов 
М.В.), почта (нач. Бесчетнова 
Л.Д.), типография (дир. Кутукова 
З.М.), «Энергосервис» (дир. По-

пов И.А.), «Уйгу» ООО (дир. Сив-

цев В.И.), оҕо искусствотын оску-

олата (дир. Афанасьев А.С.) бары 
Оонньуулар суолталарын өйдөөн 
күүстээх көмөнү оҥордулар. 

Барҕа махталбын тиэрдэбин 
үөрэх тэрилтэлэригэр: Нам-

нааҕы начальнай оскуола (дир. 
Слепцова Н.Г), 1 №-дээх орто 
оскуола (дир. Габышева Е.П.), 2 
№-дээх орто оскуола (дир. Нико-

нова Н.П.), улуустааҕы гимназия 
(дир. Попов В.Н.), Нам селотун 
детсадтара: 9 №-дээх «Чуора-

анчык» (сэб. Сидорова Н.П.), 2 
№-дээх «Кустук» (сэб. Данило-

ва Ф.Т.), 11 №-дээх «Сулусчаан» 
(сэб. Сивцева М.И.), 6 №-дээх 
«Кыталык» (сэб. Ядрихинская 
Т.Н.), 8 №-дээх «Көлүкэчээн» 
(сэб. Местникова А.П.), 3 №-дээх 
«Кэнчээри» (сэб. Сергучева Н.А.),  
4 №-дээх «Чэчир» (сэб. Охлоп-

кова И.В.), 5 №-дээх «Кэскил» 
(сэб. Харитонова Е.К.), 7 №-дээх 
«Туллукчаан» (сэб. Макарова 

Р.П.), «Самоцветик» оскуола-сад 
(сэб. Иванова А.И.), 12 №-дээх 
«Мичил» (сэб. Федорова С.Н.).

Чааһынай предпринимател-

лэр: ИП «Ядрихинскай А.Ш.», 
ИП «Васильев И.Д.», ИП «Его-

ров И.Г.», ИП «Барашков В.В.», 
ИП «Афанасьев А.П.», ИП «Со-

ловьев Э.М.», ИП «Сивцев А.П.», 
ИП «Байрак Н.В.», ИП «Поротов 
В.С.», ИП «Изюков А.В.» («Сай-

ылык» маҕаһыын), «Эрэл» ООО 
(Дураев Д.Д.), «Эйгэ» ООО (Бе-

режнев С.И.), ИП «Стрекалов-

скай Л.Д.», ИП «Протопопов 
А.А.», ИП «Никитин А.И.», ИП 
«Гаврильев С.С.», ИП «Софро-

нов И.П.» («Кодак»), Федото-

ва Ж.А. («Валерия», «Нэлэгэр» 
маҕаһыыннар), Гатилова Н.П. 
(«Надежда» маҕаһыын), Дьяч-

ковская С.Р. («Север»), ИП «Боч-

карева С.П.» («Беседка» кафе), 
ИП «Макарова С.И.» («Светлана» 
маҕаһыын), «Ткани» маҕаһыын 
(Викторов М.Л.), ИП «Гуляе-

ва Л.Е.» («Любава» маҕаһыын), 
«Копиртехсервис» (Новгородов 
Б.Г.), Воронина О.В. («Радуга» 
маҕаһыын), Шапошников С.С. 
(«Уют» маҕаһыын), Эверстов 
И.И. («Тэтим» аптека), Гагарина 
А.В. («Айгуль» маҕаһыын, Нам-
Дьокуускай таксистара (сал.  Ку-

туков А.П.) көмөлөрө олус улахан 
буолла.

Быйыл ТОС-тары (террито-

риальное общественное само-

управление) тэрийэммит дьону 
түмүүгэ, үлэбитигэр көдьүүс-

тээх, улахан көмөлөөх буолла. 
Бары ТОС-тар, микрооройу-

оннар: 5 №-дээх «Чэчир» ТОС 
(сал. Винокурова К.С.), 3 №-дээх 
«Үрдэл» ТОС (сал. Кокарев С.Г.), 
6 №-дээх «Север» ТОС (сал. Бе-

лолюбская О.А.), 7 №-дээх «Сай-

дыы» ТОС (сал. Ядрихинская 
А.С.), 1 №-дээх «Долохоно» ТОС 
(сал. Бочкарев А.В.), 4 №-дээх 
«Кэскил» ТОС (Харитонова А.И.), 
2 №-дээх «Саһарҕа» ТОС (Про-

копьева В.В.); «Госстрах» микро-

оройуон (сал. Матвеева А.А.), 
«Даадар» микрооройуон (сал. 
Дмитриева М.Н.), «Набережнай» 
микр. (сал. Винокурова М.М.), 
«Ленскэй» микр. (сал. Харито-

нова АИ.), «Октябрьскай» микр. 

(сал. Прокопьева В.В.), «Почто-

вай» микр. (сал. Трапезникова 
М.Д.), «Намскай» микр. (сал. Со-

ловьева Е.А.), «Центральнай» 
микр. (сал. Эверстова Р.А.), «На-

бережнай» микр. сэбиэтин чи-

лиэнэ Винокурова П.А.,  «Стро-

ительнай» микр. депутата Го-

голева А.П., «Ипподром» микр. 
олохтооҕо, Ленскэй нэһилиэк 
общественнай сэбиэтин чилиэнэ 
Сивцева К.Я. бириэмэлэрин аах-

сыбакка дьону бэйэлэрин тула 
түмэн, субуотунньуктарга таһаа-

ран күүскэ үлэлээтилэр.
Бөҕү тиэйиигэ, ыраастаа-

һыҥҥа, эргэ хаарбах тутуулары 
көтүрүүгэ В.Е. Яковлев салайа-

аччылаах «АРТ» МАУ көдьүүс-

тээхтик үлэлээтэ. Бу тэрилтэ 
механига Корякин Д.Д., рабочайа 
Аргунов П.В., суоппара Криво-

шапкин Е.И., тракториһа Мака-

ров Н.А., сварщига Сивцев Д.З., 
«Камаз» суоппара Кондаков А.А., 
тракторист Парников С.С. үтүө 
суобастаахтык үлэлээтилэр. 

Маны таһынан Оонньуулар 
культурнай программаларын 
тэрийиигэ, араас үлэлэргэ «Лен-

скэй нэһилиэк» МТ суоппара 
Сыромятников В.В., «Эйгэ» ООО 
суоппара Сысолятин А.А., А. 
Шестаков аатынан сынньалаҥ 
киинин вокальнай студиятын 
сэбиэдиссэйэ Соловьев Ф.А., зву-

кооператора Андреев Д.А., кас-

сира Ксенофонтова А.П., завхоһа 
Самченко Г.Л., дьаһалта ыччаты 
уонна сааһын ситэ илик оҕоло-

ру кытта үлэ тэрилтэтин сала-

йааччы Слепцова А.И., «Көмүөл» 
ТХПК рабочайдара Матвеев 
С.Н., Новгородов И.Д., Попов А.К., 
Софронов Н.С., Никонов А.С. олус 
үчүгэйдик үлэлээтилэр.

Оонньуулары тэрийиигэ кыт-

тыбыт бары дьоҥҥо Ленскэй нэ-

һилиэк дьаһалтатын аатыттан 
улахан махталбын тиэрдэбин. 
Үлэҕитигэр ситиһиилэри, дьиэ 
кэргэҥҥитигэр туруктаах буо-

лууну баҕарабын. Инникитин да-

ҕаны маннык сомоҕолоһон бииргэ 
буоларбытыгар эрэллээхпин.

Андрей НОВГОРОДОВ,
«Ленскэй нэһилиэк» МТ 

баһылыга

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Киһи – киһиэхэ

СОМОІОЛОҺУУЛААХПЫТЫН 
КӨРДӨРДЎБЎТ

КҮНДҮ БИИР 
ДОЙДУЛААХТАРЫМ!

Бастатан туран, күндү дьом-

мор-сэргэбэр бэйэм ааппыттан 
улахан махталбын тиэрдэбин, 
түмсүүлээх, тэрээһиннээх, киэҥ 
көҕүстээх буоларгытын бу VI 
Оонньуулары бэлэмнээһиҥҥэ 
уонна ыытыыга көрдөрдүгүт. 
Маннык улахан республика-

тааҕы суолталаах тэрээһиҥҥэ 
кыаххытын дакаастаатыгыт, бу 
мин эрэ сыанабылым буолбатах, 
үрдүкү салалтабыт, депутат-

тар, атын улуустар баһылык-

тара итинник үрдүк сыанабылы 
биэрдилэр.

Билигин итиитинэ маннык 
киэҥ, бүтүн улуус дьоно бы-

һаччы кыттыбыт Оонньуулар-

быт суолтатын толору билэ, 
истэ иликпит, кэлин бириэ-

мэ ааһан истэҕинэ дьиҥнээх-

тик, өйбүтүнэн-санаабытынан, 
ис дууһабытынан киэн тутта 
өйдүөхпүт турдаҕа.

ИккиЇинэн,  бу Оонньуу-

ларга биһиги спортсменнарбыт 
бөлөхтөрүгэр II, республика-

ҕа III миэстэни ситиспиттэрэ 
хаһан да ситиһиллэ илик кир-

бии буолар, урут муҥутаан V 
миэстэҕэ тахса сылдьыбыппыт. 
Маннык чаҕылхай ситиһии би-

һиги улууспут спорт өттүгэр 
улахан потенциаллааҕын көр-

дөрдө. Салгыы араас күрэхтэ-

һиилэргэ ситиһиллибит кирби-

иттэн түспэккэ, ыччаппытын 
спорка сыһыаран, саҥа ааттары 
үүннэрэн иннибит диэки баран 
иһиэхтээхпит. Онуоха саҥа ту-

туллубут спортивнай базабытын 
муҥутуурдук туһанарбытыгар 
бары кыахтар үөскээтилэр.

Күндү Намым дьоно-сэргэтэ! 
Түмсүүлээх буолан күүспүтүн 
холбоон үлэҕэ-хамнаска, духу-

обунай да өттүгэр бастыҥнар 
кэккэлэригэр тахсарга мэлдьи 
дьулуһуоҕуҥ.

Алексей ЕРЕМЕЕВ,
норуот депутата

ТХУ начальнига Е.Е. Гого-

лев иһитиннэрбитинэн от ый-

ын 17 күнүнээҕи туругунан 
оттооһуҥҥа 475 киһи үлэлиир, 
500 гектар сир охсуллубут, 277 
тонна от бэлэмнэммит. Улууска 
37000 тонна оту бэлэмнииргэ бы-

лаан түһэриллибит, 32000 т от 
сөп буолар, прогноз быһыыты-

нан 33100 т от бэлэмнэниллиэх-

тээх. Атырдьах ыйын 15 күнүгэр 
оттооһуҥҥа күрэхтэһии түмүгэ 
тахсыахтаах, бастакы миэстэҕэ 
150 тыһ. солк., иккискэ 100 тыһ. 
солк., үһүскэ 50 тыһ. солк. хар-

чынан бириэмийэ бэриллиэҕэ. 
Земельнэй хонтуруол тэриллэн 
быраҕыллыбыт, оттоммот сирдэр 
булуллан миэрэ ылыллыаҕа, са-

ҥа сокуон быһыытынан биир сыл 
туһаныллыбатах сир былдьаны-

ахтаах. Тыа хаһаайыстыбатын 5 
специалиһа уоппускаҕа барбыт-

тар, бу дьону төттөрү ыҥыран 
ылыахха диэн улуус баһылыга 
А.П. Атласов эттэ. 

*  *  *

«Намкоммунтеплоэнерго» ге-

неральнай директора Н.В. Игна-

тьев иһитиннэрбитинэн кыстык-

ка бэлэмнэнии үлэ ыытыллар. 
Ол курдук, Салбаҥ котельнайа 
бүрүллэн сылытыллыахтаах, 
тэрилтэ лицензия ылыахтаах. 
Атырдьах ыйын 24-25 күннэри-

гэр улуус баһылыга А.П. Атласов 
уонна «Намкоммунтеплоэнерго» 
директора Н.В. Игнатьев Мос-

кваҕа энергияны харыстааһын 
тематыгар аналлаах улахан мун-

ньахха кыттыыны ыла барыах-

таахтар. 
*  *  *

Үөрэх управлениетын на-

чальнига О.Н. Протопопов са-

ҥа үөрэх дьылыгар бэлэмнэ-

нии үлэтин кэпсээтэ. Капиталь-

най өрөмүөҥҥэ, тутууга 36 үлэ 
баарыттан 18-һа бүппүт. Ол 
курдук, Хатыҥ-Арыы оску-

олата, интерната ситэриллэ 
иликтэр, начальнай оскуола 
кырыыһатын капитальнай өрө-

мүөнэ оҥоһуллуохтаах, «Кыта-

лык» детсад реконструкцията 
саҕалана илик, Таастаах оскуо-

латын фойетын үрдэ сууллубу-

та оҥоһуллуохтаах. Хатырыкка 
«Кэскил» детсад ситэ тутул-

лубакка турар. Нам селотугар 
Нэлэгэр учаастакка «Теремок» 
детсад тутулла турар. 

*  *  *

Административнай комиссия 
(предс. Д.С. Жирков) үчүгэйдик 
үлэлиирин А.П. Атласов иһитин-

нэрдэ. Ол курдук, боротокуолла-

ры толорууга Дьокуускай куорат 
кэнниттэн иккис миэстэҕэ тахсы-

быппыт, барыта 180 боротокуол 
толоруллубут. 

*  *  *

Саха сирин норуоттарын VI 
Оонньууларын ыытыыга тэрил-

либит фонда алтынньыга диэри 
үлэлиэхтээх, фондаҕа «Спор-

тивная слава долины Энсиэли» 
кинигэ уонна ордубут иһиттэр 
атыыланан харчы киириэхтээх. 

Спортсменнары чиэстээһин 
буолуоҕа, чиэстээһин балаһыан-

ньата оҥоһуллубут, балаһыан-

ньа быһыытынан бастакы миэс-

тэҕэ 100 тыһ. солк., иккис миэс-

тэҕэ 70 тыһ. солк., үһүс миэстэҕэ 
50 тыһ. солк., оҕолорго бастакы 
миэстэҕэ 50 тыһ. солк., иккис 
миэстэҕэ 30 тыһ. солк., үһүс 
миэстэҕэ 20 тыһ. солк. харчынан 
бириэмийэ бэриллиэҕэ. 

*  *  *

Бу нэдиэлэҕэ Оонньуулар 
түмүктэрин таһаарыы, үлэлээ-

бит дьону бэлиэтээһин, спор-

тсменнары чиэстээһин буолуох-

тара. Маны таһынан 2 Хомустаах 
нэһилиэгин көһөрүүгэ аналлаах 
мунньах былааннанар.

*  *  *

Сайыҥҥы кэмҥэ дьон ууга 
түһэн өлүүтэ тахсыталаабы-

тынан өрөбүл күннэргэ ГИМС 
өрүскэ рейдэлииригэр сору-

дахтанна. Ынах сүөһүнү уоран 
өлөрүү түбэлтэлэрэ тахсыбытта-

рынан атырдьах ыйын 1 күнүт-

тэн кыраныыссаҕа пост тэриллэн 
үлэлиэҕэ. 

*  *  *

О Г П Н  с о т р у д н и г а  О . Б . 
Я д р и х и н с к а я  у о н н а  л е с -

хоз директора М.В. Мордосов 
иһитиннэрбиттэринэн Санни-

ков аартыгар ойуур умайыыта 
тахсыбыт. Лесхоз үлэһиттэрэ 
уонна нэһилиэнньэттэн хомул-

лубут биригээдэ атын улуустар-

га баһаары умуруорууга үлэлэһэ 
сылдьаллар. 

Бэлиэтэннэ В. РЫКУНОВА

Уолаттарга 100 м сүүрэн бастакы миэстэни ылан чемпион үрдүк 
аатын ылбыт эдэр спортсмеҥҥа Местников Айхалга (Хамаҕатта) 
биллиилээх журналист, педагог, спортсмен Сыромятников Виталий 
Васильевич дьиэ кэргэнэ уонна аймахтара туруорбут көҕүлүүр би-

риистэрин – компьютернай ноутбугу кини кэргэнэ Евдокия Петровна 
уонна сиэнэ Андрей Сергеевич туттардылар. 

Республикабыт, улууспут дьоно-сэргэтэ үксүлэрэ бэркэ билэл-

лэринэн Виталий Васильевич хайыһар спордугар республика үс 
төгүллээх чемпиона, уонунан сылларга Саха сирин хамаандатын 
чилиэнэ буолан Дальнай Восток, Сибиир араас куораттарыгар, 
Москваҕа,  «Труд» общество спартакиадатыгар Иркутскай уобалас 
аатыттан ситиһиилээхтик кыттыбыта. 

Анал бириис, Виталий Васильевич РФ спордун ветерана, РСФСР 
үөрэҕириитин туйгуна, журналист, Саха республикатын бэчээтин 
туйгуна, журналистскай бириэмийэ лауреата, Нам улууһун Ытык 
киһитэ спорт эйгэтигэр, эдэр ыччат эт-хаан, өй-санаа өттүнэн сай-

дарыгар, ыраас-чэбдик буоларын туһугар ис дууһатыттан үлэлээн-
хамсаан ааспыт олоҕун, сырдык кэриэһин ахтан-санаан ааһаары, 
Нам улууһун биир үүнэн-сайдан тахсан иһэр эдэр спортсменыгар 
Айхал Местниковка анаан туттарылынна. 

Нам дьоно ытыктыыр, убаастыыр киһилэрин үтүө аатын үйэти-

тэр туһугар кини аатынан улуус киинигэр саҥа уулуссаны ааттаа-

быттара. Үлэлээбит «Эҥсиэли» хаһыат редакцията кини бирииһигэр 
сылын аайы үөрэнээччилэр сайыҥҥы спартакиадаларын, кэлиҥҥи 
сылларга Үөдэй нэһилиэгэр үөрэнээччилэр хайыһарга спартакиада-

ларын тэрийэн ыыталлар. Манна кыттааччы сылтан сыл элбээн иһэр.
И. ИВАНОВ

VI спортивнай Оонньууларга

 БЭЛИЭ БИРИИС

Улуус баһылыгын колонката

ААСПЫТ НЭДИЭЛЭҔЭ(Блиц-ыйытыы)
– Корякин Антон диэн бу-

олабын, Чурапчы улууһуттан 
сылдьабын. Мин дьарыктана-

рым диэн тустуу. Барыта олох 
сүрдээх үчүгэй. Намнар бары 
олус үчүгэйдик бэлэмнэммиттэр, 
маладьыастар. Маннык сүрдээх 
уоттаах-күүстээх открытиеҕа 
бастакыбын сырыттым диэххэ 
сөп. Киһи бөҕө, бары үөрэ-көтө 
сылдьаллар, кинилэри кытары 
мин эмиэ үөрэбин эрэ. Намҥа 
бастакыбын сылдьыбаппын. Мин 
Намтан төрүттээхпин диэххэ сөп. 
Чурапчыга устудьуоннуу барбы-

тым. Нам олох бэркэ уларыйбыт, 
тупсубут. Наһаа кыраһыабай 
буолбут. Барыта ып-ыраас үчү-

гэй баҕайы. Олус үчүгэй улахан 
стадионнаммыт, спорду тутуһар 
дьон абыраммыттар. Биир дой-

дулаахтарбар кытаанах доруо-

буйаны, куруук маннык үөрэ-
көтө сылдьыҥ, хомойор диэни 
билимэҥ, сайда, үүнэ туруҥ! 

*  *  *

– Мин Антонова Лиза диэм-

мин, Горнай улууһуттан сыл-

дьабын. Чэпчэки атлетиканан 
дьарыктанабын. Открытиены 
олус сөбүлээтим, барыта үчү-

гэй баҕайы. Олус элбэх киһи 
кыттыыны ылбыт диэн санаа-

тым. Бары олох биир киһи кур-

дук хамсаналлар. Таҥастара-
саптара араас. Көрөргө наһаа 
үчүгэй. Бары бэһиэлэй баҕайы-

лар. Ыраатта да буоллар Нам-

ҥа кэлэ сылдьыбытым. Мин 
өйдүүрбүнэн, онно Нам олох 
атын этэ. Онтон бу кэлэн баран 
көрбүтүм барыта лаппа уларый-

быт. Стадион диэн, фонтан диэн, 
барыта асфальт, уулуссаларга 
фонарик бөҕө, оскуолаларгыт 
да кыраһыабайдара диэн, ма-

ҕаһыын да элбээбитэ. Олорорго 
туох баар усулуобуйа барыта 
баар эбит Намҥа. Баҕарыам этэ 

туох баар кэрэни, сырдыгы. Ку-

руутун маннык сайда туруҥ.
*  *  *

– Варламова Даша, Горнай 
улуустан сылдьабын. Волейбо-

лунан дьарыктанабын. Биһиги 
хамаандабытыгар 12 киһи буо-

лан кэллибит. Тренербит Анна 
Афанасьевна диэн. Биһиги от-

крытие иннинэ оонньоон киирэн 
барбыппыт. Бастакы кыайыы 
баар диэххэ сөп. Онон биһиэхэ 
Оонньуу саҕаланна. Онон үөрэн-
көтөн открытиеҕа бу кэлэн оло-

робут. Открытиены көрөн үчү-

гэйдик дуоһуйа сынньанныбыт. 
Барыта олох наһаа үчүгэй, киһи 
дууһатын таарыйар открытие 
буолан ааста. «Дети Азии» кур-

дук тэрээһиннээх. Кэлэ сылдьы-

бытым. Волейболлуу да кэлээч-

чибин, бэйэм да кэлээччибин. Ол 
кэмнэри кытары тэҥнээтэхэ Нам 
уларыйбыт. Оонньуу буолары-

нан наһаа үчүгэйдик оҥорбуттар, 
киэркэйбит аҕай. Нам олохтоох-

торугар дьолу-соргуну баҕарыам 
этэ.

*  *  *

– Тарабукин Владислав 

диэммин. Амма улууһуттан 
сылдьабын. Волейболунан дьа-

рыктанабын. Тэрээһин сүрдээх 
эбит диэн санаатым. Барыта 
олус үчүгэй. Стадион олох киһи 
олорор сирэ буолбут диэххэ сөп. 
Тэрээһиннэрэ, олордор усулуо-

буйалара барыта үчүгэй. Бары 
наһаа үчүгэйдик көрсө сылдьал-

лар. Нам нэһилиэгэ бары олус 
күүстээхтик үлэлээбиттэрэ тута 
биллэр, көстөр даҕаны. Асфальт 
бөҕө, фонтан диэн, барыта сибэк-

ки, наһаа кыраһыабайдык көстөр 
олох уонна барыта ыраас, хомул-

луулаах баҕайы.
*  *  *

– Старостин Миша диэммин. 
Хаҥалас улууһуттан сылдьабын. 
Мини-футбол күрэхтииһитигэр 
кытта кэллим. Барыта олус үчү-

гэй. Биир да куһаҕан тылы киһи 
кыайан эппэт. Бу күннэри быһа 
Нам олохтоохторо олох тохто-

обокко үлэлии сылдьаллар. Ол 
иһин село, улуус дьаһалтаты-

гар, Нам олохтоохторугар наһаа 
долгуйумаҥ диэхпин баҕарабын. 
Барыта олус үчүгэй.

Кэпсэттэ Вера ГАВРИЛЬЕВА

НАМ ТӨҺӨ КИЭРКЭЙБИТИЙ?

Бэс ыйын 5 күнүгэр «Эрэл» 
ТХПК саҥа сыаҕын аһыы үөрүү-

лээх быһыыга-майгыга буолла. 
Бу сыах урукку «Юбилейнай» 
таас маҕаһыын базатыгар тэ-

рилиннэ. 
Сыаҕы аһыы үөрүүлээх тэ-

рээһинигэр РФ тыатын хаһаа-

йыстыбатын министрин сүбэ-

һитэ В.В. Чернигов, СР прави-

тельствотын председателин 
солбуйааччы А.В. Власов, СР 
тыатын хаһаайыстыбатын ми-

нистрэ И.И. Слепцов, кини сол-

буйааччыта С.Н. Дерягин, улуус 

баһылыга А.П. Атласов, Ленскэй 
нэһилиэк баһылыга А.Г. Новго-

родов, «Эрэл» ТХПК директора 
Нь.Ф. Гуляев о.д.а. кыттыыны 
ыллылар. 

Саҥа дьиэ үлэҕэ киирбитин 
Д.И. Кривошапкин салайааччы-

лаах «Дьүрүл» ансамбль чилиэн-

нэрэ аал уоту уматан арчылаан, 
алгыс тылларын эттилэр. Саҥа 
дьиэ арыллыытын кэрэһэлиир 
аалай лиэнтэни В.В. Чернигов, 
А.В. Власов, И.И. Слепцов, А.П. 
Атласов уонна дьиэ хаһаайына 
Нь.Ф. Гуляев быстылар. Ол кэн-

нэ кэлбит ыалдьыттар сыаҕы 
киирэн кэрийдилэр, кинилэр-

гэ анаан экскурсия тэрилиннэ. 

«Эрэл» ТХПК саҥа сыаҕар итии 
аһылыгы, тиэйэн илдьэ барар-

га аналлаах бортовой аһылыгы 
бэлэмнээн таһаарар. Маны тэҥэ 
ыраас ууну кутан нэһилиэнньэ-

ни хааччыйыаҕа. Мустубут дьон 
сыах оҥорон таһаарар бородуук-

суйатын быыстапкатын астына 
көрдүлэр, саҥа, сонун бородуук-

талары амсайдылар. Бу дьиэ таас 
тутуу уонна улахан кээмэйдээх 
буолан бородууксуйаны оҥорон 
таһаарарга бары усулуобуйа тэ-

риллибит.
Саҥа сыах аһыллыытын 

үөрүүлээх бырааһынньыгын 
Дмитрий Ядрихинскай иилээн-
саҕалаан ыытта.

В. РЫКУНОВА

Тыа сиригэр – 
дохуоттаах үлэни

САҤА СЫАХ АҺЫЛЫННА

ААҔААЧЧЫ, ДОРООБО!
Оонньууларбыт этэҥҥэ ааһаннар сайыҥҥы 

түбүктэрбит саҕаланнылар. От ситэн ходуһаҕа 
үлэ тигинэччи барар, манна сүрүн ирдэбилбит 
дьиҥ чахчы сыыппараларынан оппут кээмэйин 
таһаарыахтаахпыт, ханнык да эбии суруйуу, 
кумааҕыга оттооһун табыллыбат. Бэйэни ал-

быннаныы үтүөҕэ тиэрдибэтэ былыр-былыр-

гыттан биллэр. Маны сэргэ, кыстыкка бэлэм-

нэнии үлэлэрэ саҕаланнылар, дьиэлэр-уоттар 
сылаастарын таһырдьа куоттарбат инниттэн, 
энергияны харыстыыр үлэни сөптөөх таһым-

ҥа ыытан бюджет да өттүттэн, тус бэйэ хар-

мааныттан даҕаны барар ороскуоттары хайа 
сатанарынан аччатыах тустаахпыт.

Билигин үп кризиһэ ыган киирэн иһэрэ лаппа биллиэх курдук, 
дойду уонна республика үрдүнэн кэккэ программалар үп кэмчити-

нэн тохтотулуннулар. Маны урут да ааспыппыт, онон паникалыырга 
төрүөт суох, бэйэ кыаҕынан солуута суох ороскуоттары аччатыах-

пытын наада.
Биир улахан суолталаах событиенан балаҕан ыйыгар республи-

кабыт баһылыгын быыбардара буолуоҕа. Сорохтор «төһө даҕаны ким 
да былааска олорбутун иннигэр биһиэхэ быһаччы сыһыана суох» 
дииллэрин ылыммакка, аны күһүн быыбарга конституциянан бэ-

риллибит сүрүн бырааппытын туһаныах көрүҥнээхпит. Быстах са-

наанан салайтарбакка, турбут кандидаттартан ордук диэбиппитигэр 
куоласпытын биэрдэхпитинэ эрэ, гражданскай обществоны тэрий-

эрбит кыаллыаҕа. Эмоциянан салайтарбакка, үчүгэйдик ыраҥалаан, 
бэчээттэн, телевидениеттэн көрөн, тус бэйэ позициятынан салайта-

ран, сөптөөх түмүгү оҥосторбут инникибитигэр олус улахан уонна 
быһаарыылаах суолталааҕын умнумуохпутун наада.

Александр АТЛАСОВ

«АЛРОСА» компания прези-

денэ Федор Андреев дуоһунаһы-

гар хаалара, хаалбата билигин 
да быһаарылла илик. Санатан 
эттэххэ, бу саас РФ президе-

нин Дальнай Востокка полпре-

да Юрий Трутнев компания са-

лайааччытын уларытар наада 
диэбиттээх. Оттон Саха сирин 

салалтата Федор Андреев сал-

гыы үлэлиирин туруорсар. Ил 
Дархан э.т. Егор Борисов бэлиэ-

тииринэн, компанияҕа биэс сыл-

лааҕыта кэлбит хамаанда үлэни 
ситиһиилээхтик ыытан иһэр. 
«Хамаанда үгүһү оҥордо, ком-

панияны өрө тарта. Кадр боп-

пуруоһугар сыһыаран эттэххэ, 
Саха сирэ санаатын этэр толору 
бырааптаах», – диир Егор Афа-

насьевич.
Компания кэлиҥҥи сыллар-

га Саха сиригэр үгүс социаль-

най объектары тутта. Ол кур-

дук, «АЛРОСА» үбүлээһининэн 
Хаандыгаҕа оҕо эстетическэй 
киинэ, Чурапчыга спортивнай 
комплекс,  спортивнай интер-

нат-оскуола, Аммаҕа оҕо ис-

кусствотын оскуолата, Горнай-

га духуобунас киинэ, Тааттаҕа 
Ойуунускай музейа, Мирнэйгэ 
ууну ыраастыыр станция, о.д.а. 
тутулуннулар. Сунтаарга оскуо-

ла, Эдьигээҥҥэ балыыһа, о.д.а. 
нэһилиэнньэҕэ тыын суолталаах 
тутуулар олоххо киирэн эрэллэр.   

Былырыын атыыламмыт ак-

циялартан киирбит 17,6 млрд. 
солк. барыта республика со-

циальнай сайдыытыгар барда. 
Холобур, хаарбах дьиэттэн дьо-

ну көһөрүүгэ 6,4, социальнай ин-

фраструктураны сайыннарыыга 
5,1 (бу иһигэр искэн ыарыыны 
эмтиир киин, оҕо саадтара, ос-

куолалар киирэллэр), тыа си-

ригэр газ ситимин тардыыга 4 
млрд. солк., о.д.а. салааларга үп  
көрүллүбүтэ. 

Ону таһынан Россия акци-

ятыттан 7% атыылааһыныттан 
киирбит үп эмиэ Саха сиригэр 
бэриллиэх курдук. Ааспыт ый-

га Удачнайга компания саҥа 
комплексы үлэҕэ киллэрбитэ. 
Бүгүҥҥү күҥҥэ республика 
хааһынатыгар 2,6 млрд. солк. ди-

виденд төлөнөр.   
Бэс ыйын 28 күнүгэр Мир-

нэйгэ буолбут акционердар мун-

ньахтарыгар компания Кэтээн 
көрөр сэбиэтигэр Саха сириттэн 
алта киһи киирдэ. Ол курдук, 
«РИК-финанс» компания ге-

неральнай директора Дмитрий 
Захаров, Өлөөн улууһун баһы-

лыгын бастакы солбуйааччы 
Спартак Илларионов, «Стратеги-

ческай чинчийии киинин» сала-

йааччыта Валентина Кондратье-

ва, «РИК» компания генеральнай 
директорын солбуйааччы На-

дежда Кононова, баай-дуол уон-

на сир сыһыаннаһыытын мини-

стрин солбуйааччы Сергей Мест-

ников, үп министрин солбуйаач-

чы Нина Осипова киирдилэр. 
«Саха Сирэ»

Алмаас-бриллиант 
комплекса

АНДРЕЕВ ИККИС БОЛДЬОХХО 
ХААЛАРЫН ТУРУОРСАБЫТ

– Андрей Григорьевич, Оон-
ньуулар түмүктэринэн туох са-
нааҕа кэллиҥ?

- Оонньуулар олус үрдүк та-

һымҥа, тэрээһиннээхтик ыы-

тылыннылар, ону хас биирдии 
киһи, ыалдьыттарбыт бэли-

этээн эттилэр. Биир даҕаны 
бырабааллааһын суох, былаан-

наммыт үлэбитин улаханнык 
ыгылыйбакка барытын ситэрэн 
бүтэрдибит. Бу үлэлэри биир 
соҕотох киһи, биир дьаһалта кы-

айбат. Оонньуулар тэрээһиннэ-

ригэр үгүс киһи кытынна, дьон 
баҕа өттүлэринэн, туора туран 
хаалбакка көмөлөстүлэр. Село 
дьоно-сэргэтэ түмсүүлээхтэ-

рин көрдөрөн, бары биир киһи 
курдук турунан көхтөөхтүк кы-

тыннылар. ТОС-тар, түөлбэлэр 
салайааччылара дьону түмүүгэ 
төһүү күүс буоллулар. 

Бу үлэбитигэр биһиэхэ Чу-

рапчы селотун уопута холобур 
буолла. Чурапчыга хаста да ба-

ран уопут атастаһан, хайдах 
үлэлииллэрин билсэн кэлбиппит. 
Оонньуулары тэрийии үлэтэ эр-

дэттэн бэлэмнэнэн ыытыллы-

быта, эрдэттэн күрэхтэһиилэри 
ыытан, өссө 2012 с. координаци-

оннай сэбиэт, 4 рабочай бөлөх тэ-

рийэн үлэ саҕаламмыта. Олунньу 
10 күнүттэн саҕалаан тэрилтэлэр 
салайааччыларын кытта эл-

бэхтик мунньахтаан, сүбэлэһэн 
Оонньууларга тэрилтэлэр кыт-

тыылара ситиһилиннэ. Барыта 
21 мунньах буолбута.

Селобут көстүүтэ тупсарын 
инниттэн көҕөрдүү үлэтинэн 
к ү ү с к э  д ь а р ы к т а н н ы б ы т . 
Көҕөрдүү комиссиятын пред-

седателэ баһылыгы социальнай 
боппуруостарга солбуйааччы 
С.П. Ядрихинскай, эппиэтинэс-

тээх социальнай боппуруостар-

га кылаабынай специалист А.Е. 
Олесова анаммыттара. Кинилэр 
туруоруммут сыалларын ситэн 
көҕөрдүүгэ үгүс киһини кыты-

аран чааһынайдары аахпакка 
туран 6515 мас, 130 тыһ. тахса 
сибэкки олордулунна. Бу үлэҕэ 
тэрилтэлэр, ТОС-тар, түөлбэлэр 
көхтөөхтүк кытыннылар, сы-

лайары билбэккэ үлэлээтилэр. 

Оннооҕор Дьокуускай куораттан 
биир дойдулаахтарбыт дьахтал-

лар кэлэн сибэкки олордон көмө-

лөстүлэр. Селону ыраастааһыҥ-

ҥа П.Л. Федоров председателлэ-

эх комиссия үлэлэстэ, күн аайы 
субуотунньуктар тэриллэн туох 
баар тэрилтэлэр, олохтоохтор 
кыттаннар Наммыт биллэрдик 
ырааһырда. Атын сирдэртэн 
кэлбит ыалдьыттар Нам селота 
олус ыраас диэн сөҕөн-махтайан 
бардылар. 

– Оонньуулары көрсө туох 
тутуулар, өрөмүөн үлэлэрэ ыы-
тылыннылар?

– Оонньуулары көрсө үгүс 
тутуу ыытылынна. Биир саамай 
кэрэ көстүүлээх, киэн туттар 
тутуубутунан КСК, стадион бу-

олаллар. Бу тутуулар республи-

каттан үбүлэннилэр. Эмиэ биир 
саамай кыраһыабай тутуунан 
Олоҥхо дьиэтэ буолар. Олоҥхо 
ассоциациятын председателэ 
С.П. Ядрихинскай, ассоциация 
эппиэттиир секретара С.Н. Луки-

на бу дьиэ тутуллуутугар улахан 
өҥөлөөхтөр. Улуус кылаабынай 
архитектора А.П. Сысолятина 
бырайыагынан бу дьиэ тутуллу-

бута. Манна даҕатан эттэххэ, бу 
бырайыак республикаҕа бастыҥ 
буолан кыайыылааҕынан таҕыс-

та. Олоҥхо дьиэтин тутууга ма-

рафон ыытыллан 468 тыһ. солк. 
нэһилиэнньэттэн киирбитэ, 100 
тыһ. солк. Госдумаҕа депутат-

тыы сылдьыбыт М.И. Эверстов 
биэрбитэ, «Үтүө дьыала» рес-

публикатааҕы фонда 50%-нын, 
онтон 50%-нын нэһилиэк дьа-

һалтата үбүлээтэ. Бу дьиэҕэ 

миэбэлин, оборудованиетын, 
иһитин барытын ыллыбыт. Ин-

никитин арчылыыр, алгыстыыр, 
олоҥхону пропагандалыыр, оҕо-

лорго олоҥхону үөрэтэр, нэһи-

лиэнньэ сөбүлээн сылдьар дьиэтэ 
буолуохтаах. Бу дьиэ суумата 7 
мөл. тахса солк.

Суоллары асфальтынан 
бүрүйүүгэ үгүс үлэни, түбүгү 
көрүстүбүт. Асфальттааһын 
уопсай суумата 65 мөл. солк., он-

тон 3,3 мөл. село бюджетыттан 
уйуннубут. М.К. Аммосов уулус-

сата 6 м, онтон атын уулуссалар 
4,5 м кэтиттээх буоллулар. Бу 
үлэни ыытыыга аукцион тэрийэн 
ыыппыппыт. Аукциону «Чараҥ» 
ХЭО кыайбыта. Ол эрээри бу тэ-

рилтэ кыаҕа суоҕа тута биллиби-

тэ, техникабыт, оборудование-

быт барыта Китайга турар диэн 
соһуппуттара. Онон конкурснай 
комиссияҕа, министерствоҕа 
этэн аккаастаныҥ диэн үстэ 

этии киллэрэ сылдьыбыппыт. 
Бүтэһигэр син аккаастананнар 
иккистээн докумуон оҥороммут 
«Сахатрасстрой» ХЭО кытты-

быта, үлэтин эрдэ саҕалаан кэ-

мигэр бүтэрдэ. Инникитин бу 
суоллар иккис слой асфальты-

нан бүрүллүөхтэрэ. Дьон сыл-

дьар тротуарын А.В. Бочкарев 
салайааччылаах тэрилтэ оҥордо. 
Энергетиктэр уул. 4 мөл. 900 тыһ. 
солк. суумалаах суолу «Быйаҥ» 
ХЭО (дир. Окороков Р.Е.) оҥор-

до. Бу үлэни дьаһалта тутууга 
уонна ЖКХ-ҕа кылаабынай спе-

циалиһа П.И. Владимиров хонту-

руоллаата.
Болуоссаттары уларытан 

оҥорууга баһылыгы тутууга сол-

буйааччы П.Л. Федоров салай-

ааччылаах комиссия үлэлээтэ. 

М.К. Аммосов уонна Доҕордо-

һуу болуоссаттарын тупсаран 
оҥорон дьон сылдьар, сынньа-

нар сирдэригэр кубулуйдулар. 
Урукку өттүгэр Доҕордоһуу 
болуоссата кураанах турбут 
эбит буоллаҕына, Оонньуулар 
кэмнэригэр манна фонтан таһы-

гар үгүс киһи тоҕуоруһа мустан 
сынньаннылар, дуоһуйдулар. 
Инникитин даҕаны бу болуоссат-

тарбыт Нам селотун киэргэтэр, 
дьон сынньанар сиринэн буо-

луохтара. Бу икки болуоссаты 
улуус кылаабынай архитектора 
А.П. Сысолятина бырайыактаан 
оҥордо. Доҕордоһуу болуоссатын 
тупсаран оҥорууга былырыын 
1 мөл. солк. көрүллүбүтэ. Ма-

ны таһынан 4 мөл. солк. кредит 
ыллыбыт, 2 мөл. солк. село бюд-

жетыттан көрүлүннэ, 6 мөл. 825 
тыһ. солк. «Үтүө дьыала» чэрчи-

тинэн бэрилиннэ, онон уопсайа 
бу болуоссат 13 мөл. 650 тыһ. 
солк. суумалаах. М.К. Аммосов 
болуоссата 1 мөл. 355 тыһ. солк. 
суумаҕа өрөмүөннэннэ. Маны 
таһынан И. Винокуров уулусса-

тыгар 2 мөл. 225 тыһ. солк. суума-

лаах палисадник туруорулунна, 
бу үлэни Дьокуускай куораттан 
«Сахасталь» тэрилтэ оҥордо. 88 
кыаммат ыалга олбуор туттал-

ларыгар, өрөмүөннэнэллэригэр 
50% чэпчэтиилээх матырыйаал 
бэриллэн, бу ыаллар бары саҥа 
олбуорданнылар. Бу үлэни дьа-

һалта нэһилиэнньэни кытта үлэ-

ҕэ сүрүннүүр специалиһа Н.И. 
Наумова салайан тиһэҕэр тиэртэ.

Оонньуулары көрсө уу-

луссаларбытын сырдатыы-

га үлэлэстибит. Бу үлэни П.Л. 
Федоров салайар комиссия-

та сүрүннээтэ. РЭС тэрилтэтэ 
бу үлэни хаачыстыбалаахтык 
кэмигэр толордо. Барыта 3 км 
уһуннаах сиргэ 158 остуолба 
туруорулунна, 195 лаампа ый-

анан эбии хас да уулусса сыр-

датылынна. Лаампалар 60 Вт 

кыамталаах энергосберегаю-

щай, диоднай буоллулар. Боро-

стуой буолбакка, кыраһыабай 
көрүҥнэннилэр, эбии остуолба-

ларга былаахтары ыйаан өссө 
киэргэттибит. Сырдатыы үлэтин 
уопсай суумата 12 мөл. солк. Бу 
үлэни салгыы ыытан хаалбыт 
уулуссалар эмиэ салгыы сырда-

тыллыахтара. 
19 мөл. солк. суумаҕа ик-

ки этээстээх уопсай дьиэлэри 
профлииһинэн бүрүйтэрдибит. 
Онон бу дьиэлэр көрүҥнэрэ ту-

буста. Ханнык да тэрээһиҥҥэ 
республикаҕа дьиэлэри ман-

нык бүрүйүү диэн көрүллүбэт 
эбит. Онон ЖКХ министерство-

тын көрдөһөн, биһиэхэ ута-

ры бараннар оҥордубут. Ол 
курдук, Октябрьскай, Ленин 
уулуссаларга турар 12 дьиэ, 
Чернышевскай уул. 3 №-дээх, 
Ойуунускай уул. 7 №-дээх 
таас дьиэлэрэ бүрүлүннүлэр, 
өрөмүөннэннилэр. Былырыын 5 
дьиэ өрөмүөннэммитэ. Бу улахан 
үлэни А.Г. Ермолаев салайаач-

чылаах «Гранд мастер» тэрил-

тэ уонна П.П. Матвеев салайа-

аччылаах «Регион-строй» ХЭО 
толордулар, үлэлэрин кулун 
тутар ыйтан саҕалаан Оонньуу-

лар иннилэринэ бириэмэтигэр 
түмүктээтилэр. 

16 мөл. солк. суумаҕа водо-

забор тутуутугар 2013 сылтан 
ЖКХ министерствотын кытта 
үлэлэспиппит, ол түмүгэр бу 
водозабор оҥоһулунна, уута 
скважинаттан ылыллар. Бу уу 

котельнайдарга тиийиэхтээх. 
Инникитин ыраастаан иһэр уу 
оҥорорго былаанныыбыт. Ок-

тябрьскай уул. 43, 45 №-дээх 
дьиэлэрэ толору хааччыллыы-

лаах буолуохтаахтар, оччотугар 
бу скважина уутунан хааччыл-

лыахтара.
ЖКХ министерствотын нө-

ҥүө үс анал техника ыллыбыт. 
Бульдозер «АРТ» МАУ-га бэ-

риллэн сыбаалкаҕа үлэлии сыл-

дьар. Самосвал массыына ылыл-

лыбыта. Маны таһынан суолу 
ыраастыыр, уу ыстарар массы-

ына ылыллыбыта да Оонньуулар 
кэмнэригэр кыайан үлэлээбэтэ, 
инникитин үлэлэтиэхпит.

Ипподрому өрөмүөннээн, 
уларытан тутан бэртээхэй ат 
сүүрүүтэ буолла. Бу үлэҕэ тыа 
хаһаайыстыбатын министер-

ствота 2 мөл. солк., село бюдже-

тыттан 40 тыһ. солк. уктубут. 
Культура уонна сынньалаҥ па-

аркатын өрөмүөннээн, субуотун-

ньуктары тэрийэн ыраастааты-

быт. Хорчуопкалары тэрийиигэ 
дьаһалта үпкэ, предпринима-

тельствоҕа кылаабынай спе-

циалиһа М.И. Дураева салайар 
комиссията, предпринимател-

лэр координационнай сэбиэттэ-

рэ иилээн-саҕалаан үлэ күүскэ 
барда. Хас биирдии хорчуопкаҕа 
«АРТ» МАУ (сал. Яковлев В.Е.) 
уоту тартылар, уунан хааччый-

дылар. Маны таһынан бу тэрилтэ 
болуоссаттары, сквердэри уоту-

нан, уунан хааччыйда. Барыта 
70-тан тахса хорчуопка арыллан 
дьону аһаттылар, 50-тан тахса 
ларекка сувенирнай бородуук-

суйа атыыланна. 
Студеннар тутар этэрээт-

тэрэ үгүс үлэни оҥордулар. Бу 
этэрээттэри үлэлэтэри 2012 
сылтан туруорсубуппут, пре-

зидент таһымыгар туруорсан 
70-ча оҕо үлэлээтэ, маны таһы-

нан Чурапчытааҕы физкуль-

тура институтун 25 студена, 12 
киһилээх ректорскай этэрээт 
кэлэн үлэлээтилэр. Кинилэр 
көтүрүү үлэтинэн дьарыктан-

нылар, 14 уопсай дьиэни кыра-

аскалаатылар. Студэтэрээттэри 
дьаһалта ыччаты кытта үлэҕэ 
специалиһа Д.Д. Бугаев иилээтэ-
саҕалаата. Оонньуу кэмигэр 
волонтердар уонна сервиснэй 
этэрээт үлэлээтилэр. Сервиснэй 
этэрээттэри дьаһалта ыччаты 
уонна саастарын ситэ илик оҕо-

лору кытта үлэҕэ специалиһа 
А.И. Слепцова салайда. Үлэни 
сүрүннүүр сыалтан селону 10 
учаастакка арааран 4-түү ки-

һилээх 10 мобильнай биригээдэ 
тэрийэн, кинилэр барытын хон-

туруоллаатылар. Селону киэргэ-

тэр, көрүҥүн тупсарар сыалтан 
72 растяжка, баннер, билборд, 
ону таһынан 185 былаах ыйан-

на. Ленин уул. суол кытыыты-

гар нэһилиэктэр паспордарын, 
спортсменнар аллеяларын оҥо-

руу идеябыт олоххо киирэн уу-

луссаны киэргэттэ. Баннердары, 
растяжкалары оҥоруу, ыйааһын 
үлэтин сүрүннүүр комиссияны 

дьаһалта делопроизводствоҕа 
уонна кадрдарга кылаабынай 
специалиһа М.М. Винокурова 
салайда.

Онон Оонньуулары көрсө се-

лобут тупсаҕай көрүҥнээх буо-

ларын туһугар үгүс үлэ ыыты-

лынна. Бу үлэлэргэ барытыгар 
тэрилтэлэр, олохтоохтор көх-

төөхтүк кыттыбыттарын бэлиэ-

тээн тураммын улахан махтал-

бын тиэрдэбин.
Кэпсэттэ В. РЫКУНОВА

Саха сирин норуоттарын VI спортивнай Оонньуулара

НЭҺИЛИЭННЬЭ КӨХТӨӨХ 
БУОЛАН КЫАЙДЫБЫТ

28-с №-дээх информационнай таЇаарыыта
«Ленскэй нэЇилиэк» МТ

ЛЕНСКЭЙ
НЭҺИЛИЭК

Саха сирин норуоттарын VI Оонньуулара олус тэрээһиннээхтик үрдүк таһымҥа ыы-
тылыннылар. Оонньуулары тэрийиигэ Нам селотун тэрилтэлэрэ, олохтоохторо актыы-
бынайдык кытыннылар. Оонньуулар түмүктэринэн Ленскэй нэһилиэк баһылыгыттан 
А.Г.   Новгородовтан санаатын этэригэр көрдөстүм.

Ааспыт нэдиэлэҕэ 9 киһи 
кырбаммыт, 11 уоруу тахсыбыт. 
От ыйын 14 к. Хатырык олохтоо-

ҕо гр. М. биллэрбитинэн өссө от 
ыйын 2 к. Дьокуускай к. кинини 
бытыылканан төбөҕө охсон баран 
докумуоннардаах, телефонна-

ах уонна харчылаах кошелегун 
былдьаан ылбыттар. От ыйын 16 
к. Никольскай олохтооҕо гр.-ка О. 
биллэрбитинэн Модуттан 10 км 
ыраах Муҥур Атах диэн сиргэ 
гр. О., 1965 с. төрүөх, Модут олох-

тооҕо, күөлгэ түһэн өлбүт. От ый-

ын 20 к. Граф Биэрэгин таһыгар 
өрүскэ гр. Ф. тимирэн өлбүт. От 
ыйын 17 к. Түбэ олохтооҕо гр. Я., 
1960 с. төрүөх, дьиэтиттэн тахсан 
барбыт уонна төннө илик. От ый-

ын 16 к. Дьокуускай-Нам суолун 
54 км Р 719 КТ нүөмэрдээх «Той-

ота-Премио» массыынаны бэ-

рэбиэркэлээһин түмүгэр салон-

тан көлөппүнэҕэ маарыҥныыр 
үүнээйи булуллан былдьаммыт. 
От ыйын 15 к. Цугель-Аммосова 
уонна М. Аммосов уулуссалар 
быһа охсуһууларыгар «Нива» 
массыына остуолбаны тараанна-

абыт. От ыйын 18 к. гр. К. биллэр-

битинэн Росгосстрах дьиэтин та-

һыгар суол быһылаана буолбут. 
От ыйын 18 к. Хамаҕаттаҕа суол 
быһылаана буолбут, ол курдук 
гр. З. «Тойота-Аллион» массыы-

наны ыыта сылдьан велосипед-

таах дьахтары түҥнэри көппүт. 
Дьахтар эчэйии ылбыт. От ыйын 
20 к. Хамаҕаттаҕа М 129 КВ нүө-

мэрдээх «Тойота-Креста» мас-

сыынаны угоннаабыттар. Бу мас-

сыына бу күн Бөтүҥ таһыттан 
булуллубут. 

ИДьУО иһитиннэрэр

УУГА ОҺОЛЛОНУУЛАР БЭЛИЭТЭННИЛЭР

Күндү аҕабыт, эһэбит, хос эһэбит, тыыл уонна 
үлэ ветерана, сибээс ветерана, 1 Хомустаах нэ-

һилиэгин Ытык киһитэ, Өлүөхүмэ улууһун Токко-

туттан төрүттээх
АКИМОВ

Василий Степанович
ыарахан ыарыыттан күн сириттэн барбытын чугас 
дьоммутугар, аймахтарбытыгар, доҕотторбутугар 
дириҥник курутуйан туран иһитиннэрэбит.

Кыыһа, күтүөтэ, сиэннэрэ уонна хос 
сиэннэрэ

Таптыыр, күндүтүк саныыр аймахпыт, үлэ, тыыл 
ветерана, сибээс ветерана, 1 Хомустаах нэһилиэ-

гин Ытык киһитэ
АКИМОВ 

Василий Степанович
ыалдьан олохтон туораабытынан кыыһыгар Вера 
Васильевнаҕа, күтүөтүгэр Евгений Карловичка, 
сиэннэригэр, хос сиэннэригэр дириҥ кутурҕам-

мытын тиэрдэбит.
Е.И., Н.В. Ким, Е.Н., Е.М. Бурцевтар, 

Е.Н., А.Н. Ким

Коллектив ОПС Намцы ОСП Среднеленский 
почтамт УФПС РС(Я) ФФГУП «Почта России» вы-

ражает глубокое соболезнование всем родным 
и близким, в связи с кончиной горячо любимого 
отца, дедушки, ветерана тыла и труда, ветерана 
связи

АКИМОВА
Василия Степановича.

Искренне разделяем вашу боль утраты. Скорбим 
вместе с вами.

Выражаем глубочайшее соболезнование 
нашей сестре Вере Васильевне, ее семье и 
близким, по поводу кончины горячо любимого 
отца, дедушки, ветерана тыла и труда, ветерана 
почтовой связи

АКИМОВА
Василия Степановича.

Помним. Скорбим. Любим.
Родственники Зыряновы,Ядреевы,

 Гаврильевы, Корякины

Тыыл уонна үлэ ветерана, Хомустаах 1 нэһи-

лиэгин бочуоттаах олохтооҕо
АКИМОВ 

Василий Степанович
уһун, ыарахан ыарыы кэнниттэн олохтон ту-

ораабытынан кыыһыгар Вера Васильевнаҕа, 
күтүөтүгэр Евгений Карловичка, сиэннэригэр, хос 
сиэннэригэр уонна бары аймахтарыгар дириҥ 
кутурҕаммытын тиэрдэбит.

«Хомустаах 1 нэһилиэгэ» МТ дьаһалтата, 
ветераннар сэбиэттэрэ

Дорогим родственникам Наталье Михайловне, 
Василию Гаврильевичу, Татьяне Васильевне, 
Григорию Анатольевичу выражаем глубокое со-

болезнование с трагической кончиной внука, сына
АНАТОЛИЯ ГРИГОРЬЕВИЧА.

Скорбим вместе с вами, держитесь.
Ивановы из Намцы, 1 Хомустах, 

Оконешниковы из г. Якутска, Чурапчы

Выражаем глубокое соболезнование нашей 
любимой однокласснице Хондобиной (Оконеш-

никовой) Татьяне, родителям, родным, в связи с 
трагической гибелью сына

ТОЛИ.
Скорбим вместе с вами.

Кл. руководитель, 
одноклассники выпуск 1994 г.

Выражаем глубокое соболезнование Око-

нешниковым Наталье Михайловне, Василию 
Гаврильевичу, по поводу безвременной кончины 
горячо любимого внука

ТОЛИ.
Протопоповы, Кириллины, Сивцевы, 

Рожины и Гоголевы.

Күндү ийэбит, эбэбит, хос 
эбэбит Шарина Варвара Сав-

вична күн сириттэн барбытыгар 
биһиэхэ ыар күммүтүгэр күүс-
көмө буолбут дьоммутугар, Вар-

вара Саввична оҕолоро, сиэннэрэ 
махтал тыллары тиэрдиэхпитин 
баҕарабыт. Ол курдук, ийэбит ба-

лыыһаҕа сытар күннэригэр до-

руобуйатын туһугар охсуспут 
үрүҥ халааттаах аанньаллар-

бытыгар Нам улууһун киин ба-

лыыһатын реанимация коллек-

тивыгар, эбэбитин кэлэн көрсөн 
санаатын үөрдүбүт улууспут 
аҕа баһылыгар А.П. Атласовка. 
Ийэбитин, эбэбитин тиһэх су-

олугар атаарарбытыгар күүс-
көмө буолбут Түбэ нэһилиэгин 
олохтоох дьаһалтатыгар, нэһи-

лиэкпит түөлбэлэрин салайаач-

чыларыгар М.П. Сивцеваҕа, Г.К. 
Куличкинаҕа, Т.В. Дьяконоваҕа 
махтал тылларын тиэрдиэхпитин 
баҕарабыт уонна бу ыар күннэр-

гэ биһиги аттыбытыгар сылдьан 
күүс-көмө буолбут эдьиийдэр-

битигэр, аймахтарбытыгар М.И. 
Шаринаҕа, Г.К. Куличкинаҕа, 
Т .М.  Протопоповаҕа,  М.М. 
Осиповаҕа, П.М. Эверстоваҕа, 
чугас ыалларбытыгар, күүс-
көмө буолбут бар дьоммутугар 
дириҥ махталбытын тиэрдэбит. 
Баҕарабыт эһиэхэ кытаанах до-

руобуйаны, дьиэ кэргэҥҥитигэр 
дьолу, үлэҕитигэр ситиһиилэри.  

Кыргыттара, сиэннэрэ, хос 
сиэннэрэ

МАХТАЛ

Тапталлаах ийэ-

бит, эбэбит, хос эбэ-

бит, үлэ, тыыл ве-

терана, Саха АССР 
Верховнай Советын 
8 ыҥырыытын депу-

тата, Нам улууһун 
уонна Түбэ нэһи-

лиэгин бочуоттаах 
олохтооҕо, «Бочуот Знага» уор-

дьан кавалера, республика аа-

тырбыт ньирэй көрөөччүтэ Ша-

рина Варвара Саввична бу сыл 
от ыйын 22 күнүгэр күн сириттэн 
барбыта 40 хонугун туолла.

Ийэбит 1926 с. атырдьах ый-

ын 15 күнүгэр Нам улууһун Ха-

маҕатта нэһилиэгэр күн сирин 
көрбүтэ. Ийэтэ Анна Михайлов-

на Нестерева үлэһит чулуута 
этэ, «Жданов» колхоз бастыҥ 
үлэһитэ, улууска биир бастакы 
стахановец этэ. 1984 с. Түбэҕэ 
100 сааһын лаппа ааһан баран 
кыыһыгар олорон эрэн өлбүтэ.  
Варвара Саввична күҥҥэ көрбүт 
соҕотох бииргэ төрөөбүт быраа-

та Егор Саввич Канаев эдьиий-

ин кытта тэҥҥэ улаатан кэлин 
республикаҕа биллэр комбайнер 
буола үүммүтэ, тыа хаһаайысты-

батын үтүөлээх үлэһитэ, ВДНХ 
кыттыылааҕа этэ. 

Эбэбит оҕо сааһа Никольскай, 
Партизан сыһыыларынан аа-

спыта. Аҕата эрдэ өлөн ийэтигэр 
илии-атах буола сылдьыбыта. 
Кэлин Партизан оскуолатыгар 
үөрэнэ киирбитэ. Оччотооҕу ыар 
олох буолан төрдүс кылаас кэн-

ниттэн оскуолаттан баран колхоз 
үлэтигэр кыттыспыта. Ол кур-

дук, «Жданов» колхозка от тиэй-

ээччинэн, сүөһү көрүүтүгэр үлэ-

лээбитэ. Кэлин эдэркээн кыыһы 
Намсыырга баар кирпииччэ собу-

отугар дьүөгэтинээн Охлопкова 
Валентиналыын биригэдьиири-

нэн анаммыттара.  Ол кэннэ эбэ-

битин сүөһү көрүүтүгэр ыраах 
«Үрүҥ Күөл» колхозка анаабыт-

тара. Бу манна сэрии ыар кэмэ 
буолан хара сарсыардаттан ха-

ра киэһээҥэ диэри үлэлииллэрэ. 
Үрүҥ Күөлгэ эбэбит Кэбээйи Си-

иттэтиттэн төрүттээх, фронтан 
саҥа кэлбит эһэбитин Шарин 
Петр Петровиһы (Боссоойкону) 
көрсөн ыал буолбуттара. Кинилэр 
Кыайыы өрөгөйдөөх бырааһын-

ньыгын бу манна көрсүбүттэрэ. 
Сэрии ыар кэмнэрин туһунан кэ-

лин эбэбит биһиэхэ кэпсиир этэ. 
Онон эһэлээх эбэбит Кыайыыны 
уһансыбыттарынан биһиги, ки-

нилэр ыччаттара, киэн туттабыт.
Сэрии кэннинээҕи сылларга 

урусхалламмыт хаһаайысты-

баны чөлүгэр түһэриигэ биһиги 
эбэбит актыыбынай кыттыыны 
ылбыта. Сталин өлбүтүн кэннэ 
былааска кэлбит Н.С. Хрущев 
холбоһуктааһын политикатын 
ыыппыта. Ол онно хабылланнар 
Үрүҥ Күөллэр саҥа киин бөһүө-

лэккэ Түбэҕэ көһөн киирбиттэрэ. 
Бу манна Варвара Саввична «Ма-

ленков» колхозка, Кириэс ферма-

тыгар сүөһү үлэтигэр үлэлээбитэ. 
Ол кэннэ саҥа бөдөҥсүйбүт М. 
Аммосов аатынан колхозка ыан-

ньыксытынан киирбитэ. Ити кэм-

нэргэ ийэбит бэйэтин былаанын 
2370 килограмынан аһарбыта, 
ол иһин киниэхэ «Коммунисти-

ческай үлэ удаарынньыга» аат 
иҥэриллибитэ. Түбэҕэ сыллата 
ньирэй өлүүтэ элбээн испитэ, 
сүөһү иитиитин былаана туол-

бат этэ. Ол иһин эбэбит саамай 
чугас дьүөгэтинээн А. Готовце-

валыын (эбэ Линалыын) ньирэй 
иитиитигэр тылланан барбытта-

ра. Кыһамньылаах үлэһиттэр бу 
сүөһүлэр туруктарын тупсары-

ыга туох баар күүстэрин биэр-

биттэрэ. Биири да энчирэппэккэ 
саас бостуукка орто уонна үчүгэй 
туруктаах ньирэйдэри туттар-

быттара.
Эбэбитин ньирэйи иитэр зве-

нону тэрийэн, онус кылааһы 
бүтэрбит кыргыттары салайан 
үлэлэтэргэ анаабыттара. Ити 
сыл бэйэтэ 44 ньирэйи туппута. 
Онтукатын 100% тыыннаах иип-

питэ уонна сууккаҕа 776-лыы 
грамм улаатыннарбыта. Итинэн 
Норуот Хаһаайыстыбатын Си-

тиһиилэрин быыстапкатыгар 
барар усулуобуйаны толорбу-

та уонна оройуон 117 ньирэй 
көрөөччүлэриттэн бастакы миэс-

тэни ылбыта. Быыстапкаҕа дойду 
тэбэр сүрэҕэр Москва куоракка 
тиийэн элбэҕи билбитэ-көрбүтэ, 
уопут атастаһан кэлбитэ. Ити сыл 
Саха АССР Министэрдэрин Сэ-

биэтин уурааҕынан «Саха АССР 
бастыҥ ньирэй көрөөччүтэ» аат 
иҥэриллибитэ, «Отличник со-

циалистического соревнования 
РСФСР» үрдүк ааты сүкпүтэ. 
1971 с. ССРС Верховнай Сове-

тын Президиумун муус устар 
8 күнүнээҕи уурааҕынан ахсыс 
пятилеткаҕа уһулуччу үчүгэй 
көрдөрүүнү көрдөрбүтүн иһин, 
дойду үрдүк наҕараадатынан 
«Бочуот Знага» уордьанынан 
наҕараадаламмыта. Ити сыл 
ыам ыйынааҕы быыбардар тү-

мүктэринэн эбэбитин Хатырык 
быыбардыыр уокуругуттан Са-

ха АССР Верховнай Советын 
депутатынан талбыттара. Кини 
депутаттыыр сылларыгар элбэх 

өрүттээх боппуруостары туру-

орсубута. Ол курдук, «Аммосов» 
совхоз киинигэр Хатырыкка саҥа 
оскуола дьиэтин оччотооҕу үөрэх 
министригэр Н.И. Шариҥҥа ту-

руорсубута. Тыа хаһаайыстыба-

тын боппуруостарыгар оччотооҕу 
министргэ Н.В. Шадриновка кии-

рэн быһаарсара, олохтоохтор 
интэриэстэрин көмүскүүрэ. Оч-

чотооҕу республика Верховнай 
Советын Президиумун бэрэссэ-

дээтэлэ А.Я. Овчинниковалыын 
доҕордоһоро, киниэхэ мунньах, 
сессия кэнниттэн хонон–өрөөн 
ааһарын туһунан үөрэ-көтө би-

һиэхэ кэпсиирэ. Ол сылларга  
партияҕа бииргэ үлэлээбит та-

баарыстарын С.Н. Платонов, В.Е. 
Колмогоров, Н.С. Охлопков, Н. 
Рожин, В. Бочкарев тустарынан 
истиҥник ахтар этэ, хайдах-

таах курдук бэриниилээхтик 
үлэлээбиттэрин кэпсиир этэ. 
Эбэбит республика Верховнай 
Советын олоҕун–дьаһаҕын хаач-

чыйыыга, эргиэҥҥэ уонна обще-

ственнай аһылыкка комиссияты-

гар үлэлиирэ, Түбэ нэһилиэгин 
дьахтар комитетын бэрэссэдэ-

этэлинэн, народнай суут сэтээ-

тэлинэн, Түбэ олохтоох Советы-

гар 11 ыҥырыы устата народнай 
депутат быһыытынан үлэлээн 
кэлбитэ. Онон кини олоҕун дьон 
олоҕо тупсарын туһугар анаабы-

та. Биир да кэнсиэр кини ырыата, 
частушката суох ааспат этэ. 

Ийэбит, эбэбит үлэ үөһүгэр 
да сырыттар оҕолорун тустары-

гар ыалдьар этэ. Сиэннэрэ кани-

кулбутугар кэллэхпитинэ наһаа 
үөрэр этэ, сарсыарда аайы мин-

ньигэс күөрчэҕинэн күндүлүүрэ, 
амтаннаах астарынан мааны-

лыыра. Куруук кини дьиэтигэр 
ыалдьыт бөҕөтө хонон–өрөөн 
ааһааччы, эбэбит итии чэйин, 
аһын амсайбыт дьон куруук 
махтана ахталлар. Дьоҥҥо на-

һаа эйэҕэс, аламаҕай сыһыан-

нааҕа, куруук көмөҕө наадыйбыт 
киһиэхэ төһө кыаҕа баарынан 
көмөлөһө сатыыр этэ. Сиэннэрин 
ситиһиилэриттэн ордук үөрэр 
этэ. Хас биирдии сиэним сити-

һиитэ олохпун уһатар диэхтиирэ. 
Күндү ийэбит, эбэбит, хос эбэ-

бит, эн олорбут чаҕылхай олоҕуҥ 
биһигинэн салҕанан бара турар. 
Эн сырдык мөссүөнүҥ, эйэҕэс 
санааҥ, аламаҕай дууһаҥ биһи-

гини кытта куруук сылдьыа. Эн 
үтүө аатыҥ биһиги олохпутугар 
угуйар сулус буолан тыга туруо. 
Ийэбит, эбэбит барахсан эйигин 
умнуохпут суоҕа.

Кыргыттара, сиэннэрэ, 
хос сиэннэрэ

КЭРИЭСТЭБИЛ

От 21 июля 2014 года
ИЗВЕЩЕНИЕ

В соответствии п. 3 ст. 30.1 
Земельного кодекса Российской 
Федерации, сообщаем о приеме 
заявления о предоставлении в 
аренду следующего земельного 
участка, находящегося по адресу:

* Бетюнский наслег, с. Бютяй-
Юрдя, ул. Н. Кириллина, 32, корп. 
2, площадью 1500,00 кв.м., под 
ЛПХ (приусадебный участок).

В соответствии со ст. 10 Фе-

дерального закона от 24.07.2002 
г. №101-ФЗ «Об обороте земель 
сельскохозяйственного назначе-

ния», сообщаем о приеме заявле-

ния о предоставлении в аренду 
следующего земельного участка, 
по адресному ориентиру:

* Хамагаттинский наслег, 
ур. Огус Хаспыт, площадью 
150009,00 кв.м., под сенокосное 
угодье.

В соответствии с Земельным 
кодексом Российской Федерации 
от 25.10.2001 г. №136-ФЗ, сообща-

ем о приеме заявления о предо-

ставлении в аренду следующего 
земельного участка, находящего-

ся по адресу:
* Тюбинский наслег, с. Бу-

лус, ул. Н. Охлопкова, 2, корп. 2 
площадью 374,00 кв.м., для раз-

мещения иных объектов автомо-

бильного транспорта и дорожного 
хозяйства.

За справками обращаться в 
администрации соответствую-

щих наслегов.
Директор Колодезников Р.К.

® Продается 3-хкомн. квар-

тира в 4-хкв. доме с отдельным 
входом в квартиру через свою 
территорию. Внутри территории: 
котельная 3-6, душ, 2 теплицы. 
Помимо этого имеется ограж-

денная усадьба с надворными 
постройками: баня, туалет, хотон, 
гараж, курятник – 970 т.р. Торг.

Тел. 89142348728, 89142898480

® Бесплатная доставка чи-

стой воды 19 л по 90 руб. и ком-

плексных обедов до офиса по 
заявкам.

Принимаем заявки с достав-

кой на дом.
Тел. 42-4-73 или 89148215355.

® Продаю а/м «Нива-21213» 
1998 г.в., цв. белый, V дв.-1700 в 
хорошем состоянии или меняю 
на УАЗ-легковой.

Тел. дом. 42-3-31, 89841197597 
(спросить Юрия)

Молодая семья снимет част-

ный дом или квартиру в с. Нам-

цы на длительный срок. Чистоту, 
порядок и своевременную оплату 
гарантируем. 

Тел. 89644193899 
(можно ватсап)

® Продается сенокосилка для 
китайских тракторов 9 д – 1,8 м 
за 30 т.р. Возможен торг.

Тел. 89248678659, 89644169618, 
д.т. 23-5-38

® Продаю емкость для воды с 
крышкой и краником с объемом 2 
тонны с доставкой.

Тел. 89681502210, 89142369406

® Продается участок в с. 
Намцы (12 сот., газ, свет), также 
сруб 5х5.

Тел. 89644154760, 89644203440

® Китай тракторыгар сөптөөх 
от тиэйэр прицеп атыыланар.

Тел. 89681516266

® Грузовые перевозки.
Тел. 89243661967, 8984116027

Считать недействительным 
утерянный военный билет на имя 
Сивцева Наума Петровича №АХ 
0634460 от 9 июня 2008 г. 

Выражаем глубокое соболезнование по пово-

ду трагической кончины горячо любимого сына 
Татьяне, Григорию, внука Наталье Михайловне, 
Василию Гаврильевичу, племянника Александру 
и Андрею

ХОНДОБИНА Анатолия.
Скорбим вместе с вами. Пусть земля будет 
пухом!

Р.Е. Харитонова, А.А., И.И. Сивцевы

Күндү чугас доҕотторбутугар Наталья Михай-

ловна уонна Василий Гаврильевич Оконешников-

тарга тапталлаах сиэннэрэ
АНАТОЛИЙ

соһумардык өлбүтүнэн дириҥ кутурҕаммытын 
тиэрдэбит, хомолтоҕутун тэҥҥэ үллэстэбит.

Валентина, Георгий 
Эверстовтар Канадаттан, 

Москваттан Иван, Радмир

Ленин, Комсомольскай совхозтар кырдьа-

ҕас бухгалтердара, Федоровтар дьиэ кэргэн 
күн күбэй ийэлэрэ, элбэх оҕо, сиэн тапталлаах 
эйэҕэс эбэлэрэ

ФЕДОРОВА
Анна Ивановна

ыараханнык ыалдьан от ыйын 20 күнүгэр орто 
дойдуттан барбытын иһитиннэрэбит.
Кэргэнэ Федоров В.В., оҕолоро, сиэннэрэ, 

балтылара Бурнашевтар

Күндү тапталлаах кэргэним, аҕабыт, эһэбит, 
Түбэ сэлиэнньэтин олохтооҕо

ДЬЯКОНОВ 
Сергей Дмитриевич

соһумардык күн сириттэн барбытын бары ай-

махтарыгар, чугас, билэр дьонугар дириҥник 
курутуйан туран иһитиннэрэбит.

Кэргэнэ, оҕолоро, күтүөтэ, сиэнэ

Бииргэ үлэлиир коллегабытыгар Захарова Ев-

гения Гаврильевнаҕа, кини уолугар, кэргэнигэр, 
аймах-билэ дьонноругар кинилэр тапталлаах 
аҕалара, эһэлэрэ, Түбэ нэһилиэгин олохтооҕо

ДЬЯКОНОВ 
Сергей Дмитриевич

бу күн сириттэн барбытынан дириҥ кутурҕам-

мытын тиэрдэбит.
«Электра» маҕаһыын коллектива

Өр кэмҥэ бииргэ үлэлээбит коллегабыты-

гар, доҕорбутугар Кривошапкина Людмила 
Егоровнаҕа, кини дьиэ кэргэнигэр, бары аймах-

тарыгар таптыыр уоллара, убайдара
КРИВОШАПКИН

Борис Степанович
эдэр сааһыгар күн сириттэн суох буолбутунан 
дириҥ кутурҕаммытын тиэрдэбит, хомолтоҕутун 
тэҥҥэ үллэстэбит.

Нам улуустааҕы гимназиятын омук тылын 
кафедратын учууталлара

Коллектив МБОУ «Намская улусная гимна-

зия им. Н.С. Охлопкова» выражает глубокое 
соболезнование бывшей коллеге, педагогу-
психологу Кривошапкиной Людмиле Егоровне, 
всем родным и близким, в связи с трагическим 
уходом из жизни дорогого любимого сына, 
брата, родственника

КРИВОШАПКИНА
Бориса Степановича.

Разделяем горечь утраты, скорбим.

Күндү бииргэ үөрэммит дьүөгэбитигэр, 
Никольскайга олорор Охлопкова Августина 
Игнатьевнаҕа, оҕолоругар, сиэннэригэр тапты-

ыр быраата, убайдара
ОХЛОПКОВ

Игнат Игнатьевич
күн сириттэн хомолтолоохтук туораабытыгар 
дириҥ кутурҕаммытын тиэрдэбит.

Хатырык орто оскуолатын 1979 с. 10 «б» 
кылааһыгар бииргэ үөрэммит доҕотторуҥ


